
UPUTSTVO ZA PACIJENTA

BRONLES

375 mg 
kapsula, tvrda
karbocistein

Prije upotrebe lijeka pažljivo pročitajte ovo uputstvo, jer sadrži informacije koje su važne za Vas.

Ovaj lijek se može nabaviti bez ljekarskog recepta. Međutim, neophodno je da ga pažljivo koristite da biste sa njim postigli najbolje rezultate.

Uputstvo sačuvajte. Možda ćete željeti ponovo da ga pročitate.

Ako imate dodatnih pitanja, obratite se farmaceutu.

Ukoliko se vaši simptomi pogoršaju ili Vam ne bude bolje poslije pet dana, morate se obratiti svom ljekaru.
Ako bilo koje od neželjenih dejstava postane ozbiljno, ili ako primijetite neželjena dejstva koja ovdje nisu navedena, molimo Vas da to kažete svom ljekaru ili farmaceutu. 

Uputstvo sadrži:

Šta je lijek BRONLES i za šta se koristi

Prije nego što počnete da uzimate lijek BRONLES 

Kako uzimati lijek BRONLES 

Moguća neželjena djelovanja

Kako čuvati lijek BRONLES 

Dodatne informacije
1. ŠTA JE LIJEK BRONLES I ZA ŠTA SE KORISTI
Lijek BRONLES 375 mg kaspule, tvrde sadrži aktivnu supstancu karbocistein, koji pripada grupi lijekova koji su poznati kao “mukolitici”. Mukolitici smanjuju viskoznost (gustinu) bronhijalnog sekreta (sluzi) i na taj način olakšavaju iskašljavanje. 

Lijek BRONLES se primjenjuje kod problema sa disajnim putevima koji nastaju kada se stvara previše sekreta ili je on previše gust (ljepljiv).

Ukoliko se ne osjećate bolje ili se osjećate lošije poslije pet dana, morate se obratiti svom ljekaru.
2. PRIJE NEGO ŠTO POČNETE DA UZIMATE LIJEK BRONLES

Nemojte uzimati lijek BRONLES:

ako ste alergični (preosjetljivi) na karbocistein ili bilo koji drugi sastojak lijeka (navedeno u dijelu 6). Znaci alergijske reakcije su: osip, problemi sa gutanjem ili disanjem, otok grla, lica, usana ili jezika;
ako imate čir na želucu ili tankom crijevu (duodenumu). 

Ne uzimajte ovaj lijek ako se nešto od gorenavedenog odnosi na Vas. Ako niste sigurni, razgovarajte sa svojim ljekarom ili farmaceutom prije nego što uzmete lijek BRONLES.

Upozorenja i mjere opreza

Razgovarajte sa svojim ljekarom ili farmaceutom prije nego što uzmete lijek BRONLES:

ako ste stariji,
ako ste imali čir na želucu ili dvanaestopalačnom crijevu,
ako uzimate druge lijekove za koje se zna da izazivaju krvarenje u stomaku.

Plodnost, trudnoća i dojenje

Ukoliko ste trudni ili dojite, mislite da ste trudni ili planirate trudnoću. Obratite se svom ljekaru ili farmaceutu za savjet prije nego što uzmete ovaj lijek.

Ovaj lijek ne treba uzimati tokom prvog trimestra trudnoće.

3. KAKO UZIMATI LIJEK BRONLES
Uvijek uzimajte lijek BRONLES tačno onako kako je navedeno u ovom uputstvu ili kako Vam je to objasnio Vaš ljekar ili farmaceut. Ukoliko niste sigurni kako, posavjetujte se sa ljekarom ili farmaceutom.

Lijek se uzima oralno. Ukoliko osjećate da je ovaj lijek preslab ili prejak, ne mijenjajte sami dozu, već pitajte svog ljekara.

Odrasli i stariji pacijenti
Preporučena doza su dvije kapsule, tri puta na dan. Ako primijetite da je došlo do poboljšanja simptoma, doza se može smanjiti na jednu kapsulu četiri puta na dan.

Djeca

BRONLES kapsule se ne preporučuju za djecu. 
Ukoliko se ne osjećate bolje ili se osjećate lošije poslije pet dana, morate se obratiti svom ljekaru.
Ako uzmete više lijeka BRONLES nego što bi trebalo
U slučaju da uzmete previše kapsula BRONLES odjednom, potrebno je da odmah zatražite medicinsku pomoć ili odmah idite u bolnicu. Ponesite pakovanje lijeka sa sobom, da bi ljekar znao šta ste uzeli.  
Ako ste uzeli više lijeka BRONLES, vrlo je vjerovatno da ćete imati stomačne tegobe (gastroinestinalni poremećaji).
Ako ste zaboravili uzeti lijek BRONLES 
Nikada ne uzimajte duplu dozu da biste nadoknadili propuštenu dozu
Ako ste zaboravili da uzmete lijek, nemojte brinuti. Sačekajte da dođe vrijeme za sljedeću dozu.

U slučaju bilo kakvih nejasnoća ili pitanja u vezi sa primjenom lijeka BRONLES, obratite se svom ljekaru ili farmaceutu.

4. MOGUĆA NEŽELJENA DJELOVANJA

Kao i svi drugi lijekovi, BRONLES može izazvati neželjena dejstva, koja se ne javljaju kod svih.
Prekinite uzimanje lijeka BRONLES i zatražite medicinsku pomoć ili odmah idite u bolnicu:
ako Vam se javi alergijska reakcija. Znaci alergijske reakcije su osip, problemi sa gutanjem ili disanjem, otok grla, lica, usana ili jezika;
ako imate plikove ili krvarenje po koži, uključujući i one oko usana, očiju, usta, nosa i genitalija. Možete imati i simptome slične gripu i groznicu. Ovo može predstavljati Stivens−Džonsonov sindrom;
ako Vam se jave krv u sadržaju koji ste povratili ili crna stolica poput katrana.
Obavijestite svog ljekara ili farmaceuta ako bilo koje od sljedećih neželjenih dejstava postane ozbiljno ili traje duže od nekoliko dana:

povraćanje. 
Prijavljivanje sumnje na neželjena dejstva lijeka

U slučaju bilo kakvih neželjenih reakcija nakon primjene lijeka, potrebno je obavijestiti ljekara ili farmaceuta. Ovo podrazumijeva sve moguće neželjene reakcije koje nisu navedene u ovom uputstvu za pacijenta, kao i one koje su navedene.

5. KAKO ČUVATI LIJEK BRONLES
Lijek BRONLES morate čuvati izvan dohvata i pogleda djece.

BRONLES se ne smije koristiti poslije isteka roka upotrebe navedenog na pakovanju. Rok upotrebe odnosi se na zadnji dan tog mjeseca. 

Lijek treba čuvati na temperaturi do 30°C.

Neiskorišteni lijek ne treba odlagati u kućni otpad ili ga bacati u otpadne vode. Potrebno je pitati farmaceuta za najbolji način odlaganja neutrošenog lijeka, jer se na taj način čuva okolina.

6. DODATNE INFORMACIJE
Šta lijek BRONLES sadrži

- Aktivna supstanca je karbocistein.
Jedna kapsula, tvrda sadrži 375 mg karbocisteina.

- Pomoćne supstance su:
Sastav kapsule: manitol; kukuruzni skrob; kroskarmeloza, natrijum; natrijum-laurilsulfat; silicijum-dioksid, koloidni, bezvodni; magnezijum-stearat i kapsula, tvrda.

Sastav tvrde kapsule: želatin; gvožđe oksid, crveni E 172; titanijum-dioksid E171 i gvožđe oksid, žuti E172.

Kako lijek BRONLES izgleda i sadržaj pakovanja

Lijek BRONLES su tvrde želatinske kapsule veličine No1, punjene homogenim bijelim do skoro bijelim praškom. Boja tijela kapsule i kape kapsule je zagasitožuta, neprozirna. 
Kapsule, tvrde pakovane su u blister pakovanje od transparentne PVC/PVDC/aluminijum čvrste folije. Svaki blister sadrži 10 kapsula. 
Kartonska kutija sadrži 30 kapsula (3 blistera) i Uputstvo za pacijenta.

Režim izdavanja lijeka

Lijek se izdaje bez ljekarskog recepta.

Proizvođač

Alkaloid AD Skopje

Aleksandar Makedonski br. 12, Skopje, 

Republika Severna Makedonija

Proizvođač gotovog lijeka

Alkaloid AD Skopje

Aleksandar Makedonski br. 12, Skopje, 

Republika Severna Makedonija

Nosilac dozvole za stavljanje lijeka u promet

Alkaloid d. o. o. Sarajevo

Isevića sokak 6, Sarajevo, 

BiH

Datum i broj dozvole za stavljanje lijeka u promet

BRONLES 30 x 375 mg kapsula, tvrda: 04-07.3-1-2596/18 od 22.02.2019.
Datum revizije uputstva
Oktobar, 2020 g.

